
ЙИСАТ УLА, АРТНАТ УLА, ХАНТЫ МИРЭВ НУПТАH ЯСАH!

Яlап таl тыlащ 
хутмет хатl 2001-мет таl 
вуш эваlт этты питас

Хон мув кущая рупитты няl 
хоят lэщатыйс. Пос понам нэ-
пекат lуhтам юпийн, Владимир 
Владимирович Путин 91,75 про-
цент мийм ёш пос пиlан нох 
питас. Щитаlан, lув хоlна хут 

Ай кер тыlащ нийlхусмет хатlна ёh таllы 
йис хоты Крым Хон мув Федерация хоща 
лоhас. Щитна щи хатl Ямал вуl васатна 
па ай похлатна вуl емаh хатl верыlыса. 
Пулhаватна митинг манас, Ямал губернатор 
щи яhхас.

«Ёh таllы йис, хоты муh амтатьлиlу 
щимащ ям вер хоща. Хон мув Президент 
лавты ясаhна: «Крым па Севастополь парта 
lын муванна ёхатсаhан». Ма щи хатlат ямас 
номлаllам: муh аса самlу нох аматсат мувув 
ораhна. Крым нэhхэт муh мур нэhхуlу ёр 
мостаман самlаlна хасамми йис. Муh итта 
ищиты лялна олты яхлу ораhна йи ёр тайlу, 
нятlу. Хон мув коща пириыям порайна муh 
муру ищи йи ёр эттас, мур ар, мувув ит». – 
Ямал губернатор Дмитрий Артюхов лавас.
Ямал Крым пиlна кутlанна каман рот 

йит ропата хуват пиlтащlаhан. Округ Пра-
вительство па Республика Крым Совет мини-
стров кутна 2015-мет таl эваlт соглашение 
хансман ол, щита ветхощъёh молтас сфера 
лоhас, щит экономика, экология, наука, про-
мышленность, энергетика, хат верты верат, 
АПК, культура па социальной сфера. 
Ашкоlайна онттыды нявремат па студен-

тат 2021-мет таl эваlт Крым пеlа щутщата 
тотлиlайт. Там ванан Волноваха эваlт олты 
нявремат ищи щита яhхта питсат. 

Вера Климова хансам потар

Шоши мир верат па Ямал АПК Комитет 
Заксобрание уйтантысат, щита lув касlыман 
яhхты нэhхэт спутниковой связь пормасатна 
маты вер пущщи потартсат.

Вутн яhхты ях региональной стандарт щир-
на спутникой телефонатна lэщатlайт. Ертъяh 
таl сыс, 2012-мет таl эваlт 2021-мет таl 

Кашh товийн, Щаня ёхан куртат йиhкан 
ант амарlаты ураhан, еhк эватты рупатайт 
верlайт. Там пуш щимащ рупатайт ай кер 
тыlащ хусмет хатl эlты ун кер тыlащ 
хусмет хатl унты манты питlат.

Куртаh хоятат щикуш утаlман уllат, 
кашh хатl хоlапlаl вантты яhхlат, хой юх, 
торан туl. Энамты ёх ясаh ант хуlантман, 
ёхан хуват машинаятан, буранатан lэваса 
яhхты верытlат. Няврэмат паl рэп канш-
ман, ёхан лепан ай ухаlан хатмиlат.

Там таl lонщаh ус, lонщ иlпийн йиhкаl 
нох эпатман уl. Еhк эватты порайн, ёхан 
еhкаl па рэньlыя йиl. 
Щаня ёхан куртатан уlты хоятат еша 

номпсаhа уlаты, lэваса ёхан еhк хуват 
аl яhхаты. Кашh хоят уlты уlапсайl lув 
ёшаlан тайlаllы. Атом вер эттыя, хув 
lавlасты ант мосаl. Lыllан шавиман 
таяlан, тумтак уlаты.

Зоя Куртямова 

ханшам потар 

Хон мув куща пирыса

таl Хон мув кущая 
рупитты питаl. 
И з б и р а т е л ь н о й 

участка ёхтыlыйм хо-
ятат, уlты вошlаlан 
хорамаhа lэщатты  
щутщаты харат па 

пирысат. Хоlна па мойlапса 
шитты «Викторина всей семьей» 
инщасапса манас. Щи кеша 
округеван арсыр мойlапсайт 
lэщатсайт, каман пормас кутан 
нийl хот ус. Пирыты хатlат 

етшамеl юпийн, ой тайм хоятат 
мойlапсайlаl вуты вохсайт.
Выборы уlам хатlатан па Хон 

муват эlты айlат ёх Ямал мувев 
вантты ёхтыlысат. Пирыты вер 
рупата алям юпийн, Ди-нтумба 
Виннер Конго Демократической 
Республика эlты ястас: «Прези-
дент пирыты хатl нын хощайн 
матты ки емаh хатl. Хоятат 
таlаh хоттэlатан пирыты хота-
та йиlат. Россия муван мойh 
хоятат шеhк lаваllайт. Ямал 

Ай кер тыlащ ветхощъяhмет хатl эlты 
lапатхощъяhмет хатl унты Россия мувеван 
уlты хоятат Хон мув куща пирысат. Пи-
рыты яhхам хоятат кутан УрФо регионат 
эlты, Ямал мувев оlhа этас. Хуlам хатl 
сыс пос понты 94,11 процент хоят пирыты 
хотата ёхтыlыйс. 

Ёh таllы йис хоты 
Крым Хон мув хоща 

лоhас

Спутниковой связь пормасатна маlайт

ищки муван па шеhк самаh хоя-
тат уllат, ёхи ёхаттэман щиты 
ащема ястаlам».   

Зоя Куртямова 
ханшам потар

Еhк эватты рупатайт верты питсайт

маса, каlаhаh нэhхэт 1960 спут-
никовой телефонна масайт. Щит 
нэhхэт эваlт ёхтам заявление эваlт 
80% арат. Касаh телефон ЕДДС 
ЯНАО пеlа айкеl китты функция 
тайта питl. Ямал мув гражданской 
защита па пожарной безопасность 
департамент лавты ясаhна, 2023-мет 
таlна ЕДДС хоща 67 айкеl ёхтас. 
Щи онтасна 58 нэhху леккар хат-
на туса па ниl щёктат олам ныh 
няврем тайта вас пеlа тусайт. 

Щи томпына lув орhиlаlна щи 250 мули 
сохаптам минут лоhаl. 2023-мет таlна 1700 
связь пакет лотман ос.
Эдуард Яунгад лавты ясаhна, касlыман 

яhхты ях эlты спутниковой связь lэщатта, 
окружной кощайт ораhна алаh тахайна 
лайl.

Вера Лонгортова хансам потар

Хащам 
рупатаем 
пеlа 

самем ищи  
па хошийl

Мир верат

Ямал мув энамты ёх губернатор грант 
охан маlайт. Си касапсайн няlхосьяh 
таl эlты няlъяh пеlа вет таl унты 
хоятат касты верытlат. Ай кер тыlась 
хольмаh пеlа яртъяhмет хатl унты 
нэпекат маты мосlат. Грант охаl сот 
сёрса хойl. 

Касты хоятата заявка нэпек сайта 
китты па округеван уlты нэпек тайты 
мосаl. Йи хоята туп йи заявка нэпек 
маты рахаl. Касапса хуlамхосьяh но-
минация хуват манаl. Сит эlты сайтан 
вантаты. 
«Грант хуват касты хоятата симась 

вер lэсятты мосаl, маты рупатаеl уlты 
мувеlа онтас ат тус. Lув пуhlаlан 
йи вер верты нётты хоятат ат усат. 
Рупатаеl еllы яха ат тусат», – про-
ектной офис куся нэ Светлана Иванова 
ясаh верас.
Ун кер тыlась ветмет хатl унты 

мет ям хус проект пирыlа. Си юпийн 
онлайн-защита этаlтыlат. Ун кер ты- 
lась ветхосьяhмет хатаlан нох питам 
хоятат ястаlайт. 
Округ энамты няврэмат хон мувеван 

верты грантовой конкурсан кашh таl 
касlат. Хасям таlан хуlамхосьяh мил-
лион соlкува грант сирн шитсат. 

Хон мув олимпиадайн ка-
сты няврэмат ураhан хасям ят 
пуншса, Ас нопатты тыlась 
хуlмет хатl унты манты 
питаl. Си касапсайн хон 
мув эlты lапат сёрс няврэм 
касаl. 

Патэl унты хольмаh пеlа 
хут няврэм округев эlты ёх-
тас. Хасям хатlатан хут пред-
мет хуват еllы касты няврэм 
нэмат ястаlайт. 
Хасям ятан нох питам эвет 

па похат хуlамхосьяh регио-
на манlат. Округева история 
предмет хуват касты няврэмат 
Новый Уренгой воша ёхатlат. 
Олимпиада хольмаh пеlа няl 
предмет хуват манаl.

Нох питам няврэмат эlты 
мет оlhа Lапатнаhк оlаhмет 
ашкуlайн яhмет классан 
утаlтыты Владислав Колес-
ников Москва воша манас. 
Lув искусство харан хуlамсот 
пеlа хутьяh няврэмат кутан 
касты питаl.  
Округ губернатор пар-

там сирн, энамты ёх кутан 
торlы ныты ураhан, манты 
няврэмlув сохан ёнтсайт. Ха-
сям ятан нох питам няврэмат 
еllы вузата профиль хуват 
утаlтыты ки манlат, экза-
менат маты ант питlат. Нох 
питам няврэмат lув утаlтаты 
хоятlаl пиlан хуlамсот па 
сот ветъяh сёрс соlкува ёша 
паятlат.

Ун кер тыlась оlаhмет хатаlан округев хуват 
оlаhмет класса манты няврэмат ханшlтыты 
верытlайт. Там пуш lапат сёрс моlтас няврэм 
ашкуlая манаl. 

Ханшlтыты вераl кат ятан манаl. Ун кер 
тыlась оlаhмет хатl эlты ущ тыlась 
хольмаh хатl унты уlты тахаятан 
тайты нэпек па льготной категорияя 
lуhтасты хоятат заявление ханшты 
верытlат. 
Кимет ятаl уйт lор тыlась хутмет 

хатl эlты щёхар тыlась ветмет хатl 
унты манты питаl. Си порайн оlаhмет 
классат тэкаптаты унты нэпекат вуты 
питlайт. 
Там пуш «Госуслуги» па «Е-услуги.

Образование» портал, МФЦ хося, по-
чтая па ашкуlая туты, электронной 
почта хуват заявление нэпек китты 
рахаl. 

Ешауl lуhа си йиl. Хоятат 
сютсяты lэсятыlат. Карты юш 
хуват яhхты хопа няврэм билет 
тынlышак lутты рахаl. 

2024-мет таl хоттэl Таlа ястаса. 
Сишан РЖД хося «Няврэмlан 

пиlан сются» («Путешествуй с 
детьми») акция lэсятса. Поезда 
lутты няврэм билетат тынlышака 
йиlат. Сит эlты ЯНАО дорожной 
хозяйство па транспорт департамент 
ясаh верас. Си ураhан lапатхосьяh 
таl унты няврэма аhкеl асеl 
пиlан яха билет lутты мосаl. 
Си нётопса ай кер тыlась 

оlаhмет хатl эlты Ас потты 
тыlась хольмаh оlаhмет хатl унты 
па щёхар тыlась оlаhмет хатl 
эlты ван хатlап тыlась хольмаh 
оlаhмет хатl унты рупитты питаl. 
Скидка шитты ураhан, билетат 
купейной вагона lутты мосаl. Си 
тумпийн, билет сохаптаты порайн, 
йи заказ хося вет таl няврэмат 
тумпийн, няl хоят туп ат ус.  
Хой моlты инсясапсайт ки тайl, 

РЖД сайт хося вантты па инсясты 
рахаl. 

Энамты ёх грант ох 
ёхтаптаты верытlат

Хон мув олимпиада хасям ят хасяс

Оlаhмет класса ханшlтыты пора ёхтас
Ай кер тыlась нийlхусмет хатl эlты «Го-

суслуги» хося заявление черновик lэсятты 
верытlат. Ханшlтыты хатаlан туп китты. Хой 
онлайн сирн нэпек китаl, си юпийн оригинал 
ашкуlая туты мосаl. Ашкуlая питты юпийн, 
«Госуслуги» личной кабинета ясаh ёхтаl. 

Альбина Тырлина ханшам потрат

Карты юш 
билетат 

тынlышак 
lутты рахаl

Айкеlат

Округ хоятата рупитты сирн 
lапатьяh пеlа хут программа lэсятса. 
«Демография» национальной проект 
хуват заявка нэпекат китты рахаl. 
Хоятат Томской госуниверситетан, 
Хон мув народной хозяйства па 
хон мув Президент государственной 
служба (РАНХиГС) академияйн па 
профессиональной образование туты 
институтан утаlтаты питlайт. 

Там пуш няlъяh пеlа вет таl 
унты энамты хоятат, хой утаlтыты 
етшасат па армияйн служитты 
юпийн няl тыlась рупата уятты 
ант верытсат, хоятат, хой рупатаеl 
эlты нох вусайт, энамты няврэмат, 

хой высшой па профессиональной 
тахаятан хасям курсатан утаlтыlат 
па па хоятат нэпекlаl маты па тын 
ант сохаптаман утаlтыты. 
«Хон мувеван рупата» порталан си 

списка ханшам категорияйт вантты 
рахаl. Нэпекат онлайн-формат па 
центр занятости хуват lэсятты. Си 
юпийн, утаlтыты программа пирыты 
ураhан, профориентирование манты 
мосаl. Сита хоlна рупитты таха 
уятты рахаl. 
Хасям таlан 553 округ хоят си 

программа хуват утаlтасайт. Си нё-
топса 2021-мет таl эlты рупитаl. 

Альбина Тырлина ханшам потар

Мет туса нарас юхан 
ёнтты округ няврэмат 
Ноябрьск вошан «Округ 
яlап нэмат» конкурсан 
уйтантысат. Нийl таl 
эlты lапатхосьяh таl 
унты сот ветъяh кол-
лектив, сит ветсот пеlа 
ветъя�����������������h���������������� няврэм, няl но-
минацияйн кассат. 

Хон мув культура дея-
телят, вузатан рупитты 
хоятат па уятты артистат 
жюри хося lоhман усат. 
Нарас юхан ёнтты нох 
питам няврэмат кутан 
Новый Уренгой па Но-
ябрьск вошhан няврэмат 
пирысайт. Арыты ансам-
блят эlты Пулhават вош 
«Пересвет» нэмпи ан-
самбль оlаh тахая этас. 
Лауреатата оlаh, кимет 

па хуlмет степень ветъяh 
пеlа нийl ансамбль этас, 
дипломатан юкатсайт па 

охан масайт. Няlъяh 
пеlа хуlам коллектив 
«Дипломант» званияйн 
масайт.
Тампуш «Округ яlап 

нэмат» конкурс няl- 
хосьяhмет пуш верса. 
Кашh таl си касап-
сайн нох питам няврэмат 
«За выдающиеся творче-
ские достижения» ЯНАО 
губернатор стипендия 
шитlат. 
Там таl няврэм Таlа 

постаса. Округев ху-
ват 2027-мет таl унты 
ихосьяh нарас юхан ёнт-
ты ашкуlа яlпиlа. Хуlам 
яlап ашкуlа омасlа. Ха-
сям таlан Гнесиных нэм-
пи Российской академия 
пиlан пилотной проект 
lэсятса. Там таlан си 
рупата еllы туlа. 

Альбина Тырлина 
ханшам потар

Емаh хатlат кутан вуlы шавиты 
ёх емаh хатl мет хорамаh. Хащам 
щутщаты хатlатан Муравленко нэм-
пи оlаh ашкуlа интернатан уlты 
няврэмата ищи щимащ емаh хатl 
верса. Щита Хаlэват Пелак хантэт 
вуlы шавиты, хуl-вой веlпасlаты 
ёх няврэмlаl уllат па ашкуlайн 
утаlтыlат.

 Вузатан утаlтыты ураhан 
нэпекат китаты  

 «Округ яlап нэмат» 
конкурс манас 

Няврэмат емаh хатl постасат

Интернатан уlты тухаl няврэ-
мат антиlаl-ащиlаl воша вуlэh 
ухаlан ёхтыlысат. Эвет-похат 
яха утаlтыты lухасlаl емаh 
хатl вантты вохиlысlаl. Щи 
тумпийн каш вантты хоятат па 
ёхтыlысат. 
Интернат пуhаlан вуlы хот 

lонщиlыса, хот lыпеl lэщатса 
па кур аlса. Камн касты хар 
lарпитыса. Щита тынщаh ёваl- 
масат, ухаl шоппи навартсат 
па lохан кассат. Ханты няв-
рэмат хорам сохlаl lуматман, 
еша матты ки ёращманшак 
шушиlысат. Похат вуlэh ухаlан 
вошаh пиllаl па утаlтаты 
хоятlаl навраlсаllаl. Эвет хан-

ты уlапсаеl эlты потартсат, муй 
хорпи пормасат, ёнттотат, lуматты 
сохат, хорамат антиlаl-ащиlаl хош- 
lат верты. 
Вуlы хота шай йинщты, ханты 

уlапса эlты хуlантты хоят тэlые 
ёхтыlыйс. ООО «Газпром транс-
газ Сургут» па Губкинской ЛПУМГ 
хоща рупитты кущайт няврэмата 

мойlапсайт lэщатсат. 
Касты харан нох 
питам эвет па похат 
атэl мойlапсаятан 
па масайт. 

Зоя 
Куртямова 

ханшам потар

Шоши мир хоятlув

Там ванан хуlам хатl сыс «Товары земли 
Югорской» нэмпи арсыр lэтотат, пормасат муй 
lуматты сохат тынасты-lутасты хар Ёмвошн 
верыlыса. Щи хатlатн ар тахайт эlты тый 
ёхтыlыйм хоятат кутатн усув па сыр-сыр муhева 
мостыя айкеlат ияха акатсув. 

Имоlтыйн «Яlпи куртаh» община куща нэ 
Мария Игишева пиlн уйтантысув па lув уlты-
хоlты верlаl эlты ияха потрэмасув. Мария 
Ивановна потартас, хоты «Яlпи куртаh» тахаеl 
хоща lый аратэlн тамхатl 15-кем таl сыс уllат 
па рупитlат. Щи тахаеl, ванта, 
Касом курт па Вутвошеl кутатн 
уl. Щиhанща lув ясhаl эlты оша 
йис, муй щирн оlаhан щи тахаятн 
Рандымов опращ ёхlаl усат па 
ямсыева уlапса щирlаl lэщатсат. 
Катра, ванта, хоттэl хоятат ямкем 
ар няврэм тайсат. Lый аhкеl-ащеl 
хоща ищиты кат эви па вет пох эн-
мас. Там хатlат унты Мария хоттэl 
ёхlаl пиlн щи тахайн рут щирэlн 
тайты община lэщатас, хота сыр-сыр воньщам 
отат акаттыя рахl, хуl па вой веlпасlатыя. 
Lув ясhаl щирн, щита тамхатl мув иlпи тащ 
каншты ёх антом. Щи ураhан кашh таха па 
воньщам отат хоlыева сыстамат.  

Щаlта «Яlпи куртаh» 
таха куща нэ lув рут 
муваl эlты тамиты щи 
потартас: «Муh рут щирн 

Там емаh хатаlан Любовь Вла-
димировна Русмиленко вуlы хот 
lонщиlыйс па «Хозяйка чума» 
касапсайн оlаh местая этас.

Емаh хатl харан уйтантымеман 
инщассэм, хоты lув там конкур-
са lэщатыйс: «Ма о�����������l����������аh пуш та-
мащ тахайн кассам. Ма пиlэман 
похlам, яем, менем, апщиlам, 
яха арыты эвиlам па усат. Мет 
такан нётты хоятэм Игорь Ильич, 
ма икем. Хот пормасlаман Горка 
вош эlты тусlаман, манты юшеман 
80 километра хуват. Емаh хатl 
верты хоятат карты lэрат таlсат 
па lонщам вуlы хотатан нови тут 
lэщатсат, кур аlты юх тусат. 
«Хозяйка чума» касапсайн хот 

пирыты хоятат вантсат, хоты 
муh хот улlув lонщсув, нюкийн 
лаhксув, муй щиран хот lыпев 
lэщатсэв, мосты пормасlув хота 
понман уllат, хотэв сыстам муй 
антом. Хуlмет хатl lэты пасан 
омассув, вантсаюв, муй lэтот ка-
вартсув, муйн хоятат lапатlаllув. 
Ёшан верам па ёнтам пормасlув 
пирысайт. Щаlта па сценайн муh 
семьяев эlты потар тусув. Муй 
рут эlты па хоlща уllув, муй 
арат няврэм тайlув, хой хота 
рупитаl, утаlтыйl. Творческой 
номера ай хиlыем ишканщап ар 
арысам. Сценая вохмем порайн, 
хоттэl мохиlам пиlан хоlыена 
яха этlысув».
Кат хатl кем мойh хоятат хота 

lоhтысат, ханты хоят уlапса 
вантсат. Любовь Владимировна 
кашh хота lоhтыйм хоят пасан 
сура вохиlысlы, каврам шайн 
поныlысlы. Тамащ самаh потраh 
нэhа ун пумащипа ясаh китlув. 
Хоттэl хоятlан пиlан тумтак 
уlаты. 

Зоя Куртямова ханшам потар

Хаттэlна нёхамтыйм касапса, там пус Lорвош 
район каlаhаh нэhхэт емаh хатlна мет алаh пус 
верса. Мет такан нёхамтыты хаттэl Lорвош район 
мур кутна щит Лонгортовы. Йи ёр понман «Семейной 
эстафета» хоща нох этсат.

Хаттэl коща – Станислав Лонгортов, lув ветмет 
стада хоща бригадир. Мужевской сельхозпредприятие 
хоща хос молтас таl ропытаl. Ийимеl пиlна вет 
няврем энмаllаhан.
Вуl йикаl Владислав, ашкоlайна онттыйl, нацио-

нальной вид касты харна яhхал. Анжелика эвиел 
«Патриоты Сыни» команда хоща лайl. 
Муh Лонгортоват хаттэl эlты ищи майlапсы ясаh 

китlу. Ищиты йи кур-йи яс понман алhищ сосаты, 
па алhищ этаты.

Вера Лонгортова хансам потар

Хот lонщиlыйм 
нэhат кутан 
оlhа этас

Хаттэlна нёхамтыты касапса

Рут щирн тайты 
таха куща нэ айкеl

тайты мувевн аl умащ, матты ки 
монщаh тахая ёхатсан. И пелка 
манlан – ямкем ар вурты вонь-
щам от ияха акатlан, кимет 
пелка шушlан па нюрма ёхатlан 
– ям арат хомасвоl тонты эlты 

верам хинтэна понlан, еша еlшак манlан 
ки – тохтаh рых иса наhена мосты арат ищиты 
акаттыя верытlан!»
Юхат Мария Ивановна ястас, хоты lый рут 

щирн тайты «Яlпи курт» нэмпи общинаеl он-
тасн иса кашh таl сыс тамащ тынасты-lутасты 
харата Нови саhхам районэl кущаятан вохlайт. 
Тампуш кущайт кашащсат lыеlа Ёмвоша па 
ёхlы пеlа манты юшhан сохаптатыя. Тынасты 
хара Мария Игишева рут муваl эlты сыр-сыр 
воньщам отат, хуl па ёшhаlаlн верам арсыр 

пормасыет тус. Щитат кутн Касом 
курт верантты нэhев Ксения Григо-
рьевна Ерныхова туса па хорамаhа 
lэщатам ханты мирэв йиhlат муh 
тата шияlасув. «Яlпи курт» таха 
куща нэhев ясhат щирн, кашh тына-
сты вер шеhк яма манаl, щи ураhан 
тамащ lэтотаh-пормасаh вантопсайт 
округев lоватн еllы па кашh таl 
пораятн lэщаттыя мосlат.

Владимир Енов ханшам потар

Кев сыl хантэт

Ямал губернатор Охсар похал-
на яhхас, щита карра леккар 
хат йиlап модульной щирна 
верам здание пеlа касаlта 
lэщатыяl. Ямал хуват итта 
щит мет вуl щимащ модульный 
леккар хат олта питl. 
  
Йиlап леккар хат холам мо-

дуль эваlт верман ол, кутlаlна 
хасам переход тайl. Щита тера-

Там ванан Ямал агротуризм алhищ туты 
конференция манас. Яха уйтантыйм кощайт, 
экспертат па сельхозпредприятие кощайт итта 
олты ямальский турат туhа щира lэщатты верат 
пущщи потарсат.

«Ямал мувна агротуризм сэhк ямас энмаl. 
Хон мув нэhхэт округ вантта ёхтыlытэlна мет 
алаhна хуl, нёха lэщатты тахайт вантта lытlат, 
гастрономической турат пеlа самlаl хойlат. 
Муh муву касаh нэhху самна йи пус вантман 
лоhал. Итта муhев, яха актащам нэhхэт ораhна 
масl мет ям агротуристической продукт lэщатта, 
щи порайна мув вантман яhхты нэhхэт муh 
вуl васlуна па ай похалlунна мет ямас йита 
питlат», – ЯНАО АПК департамент коща Андрей 
Рубашин лавас.

Приуральской район коща 
Иван Сакал Харсаим хуl веlты 
ях пиlна уйтантыйс. Щита lув 
туняl верат па ювам таlна ам-
там планат пущщи потарсат.

Хуl веlты предприятие коща 
Алексей Анатольевич Лукьяш-
ко 2023-мет таl отчёт эттас, 
lув верам ропатайlаl пущ-
щи лаваlтас. Йи ёр понман 
хуl веlты ях планэl таlаhты 
токаптасэl, щит 741,078 тонн 
хуl мощатсат. 

Белояр 
нявремат 
кассат

Там пус округ хуват вуl 
васатна па ай похлатна интер-
натна олты нявремат ораhна 
щирэl Каlаhаh нэhхэт емаh 
хатlат версайт. Приуральской 
район Белояр похална па вер-
са.

Яха уйтантыйм нявремат таl 
хуват лайlам емаh хатlэlна 
lувиlаl эттасат па па нэhхэт 
вантсат. Интернатна олты няв-
ремат хоща щи хатl ащиlаl 
па амыlаl ёхтыlысат. Lув 
орhиlаlна мет алаhна ро-
дительской собрание верса, 
щиlта lув нявремlаl хоща 
мантсат. Ныh нявремат хорам 
масайlаl эттысат, ях нявре-
мат па антапlаl. Щи том-
пына каман рот касты харат 
lарпитысайт.
«Сэhк ям, хонты нявре-

мат ораhна ищи касты харат 
верlайт, муh интернатна ар 
пелак вутн яhхты нявремат 
оллат. Онттытэl хуват самlаl 
сэhк юхы lытlат. Касаh по-
райна хонты lув шимlаh мир 
масайlаl соматтэlна самlаl 
аматlат», – интернат нявремат 
пиlна ропытты ныh Ольга Ви-
тязева лавас.
Нявремат ораhна, Белояр кас 

верты хатна ропытты нэhхэт 
арисат па ёксат. Емаh хатl 
етсамаl юпина касаh няврем 
майlапсына маса. Вуl нэhхэт 
пеlа вантман ищи шоши мир 
олапсы алhищ туlэl, ясhеl 
савиlэl.

Ямал губернатор Охсар 
похал обьектат вантыяс

Вера Лонгортова хансам потрат 

певтической па педиатрической 
отделение олта питl. Нявре-
мат ораhна касаh палатайна 
ноутбук, настенной шахматат, 
бизиборд па па енттытат. Вуl 
нэhхэт йирна па няврем сэм-
на питты блок, ИВЛ, lыl сув 
вантты аппарат, ЭКГ, палатайт 
кутна таlлиты рентген. 
Итта масты ропатайт аса 

етсаптасайт, Центр гигиены 

Ямал мувна агротуризм сэhк ямас энмаl

Ловатlна ветъёh нэhху яха актащисат. Пул- 
hават хуl lэщатты комбинат па Алаh ямальской 
сай lэщатты мануфактура вантсат. 
Щи уйтантопса Окружной агропромышленной 

комлекс департамент онтасна верыlыса, Ямал 
агротуризм ямас ропыттаl ораhна. 

Хуl веlты ях пиlна уйтантыйс
Хуl веlты ях па пормасат, 

тыlащ сохаптаты охат, хуl 
веlта рахты панат пущщи 
инщиссат. Щиlта 2022-мет 
таl эваlт вантман 2023-мет 

па эпидемиологии эсты нэпек 
матаl юпина ун кер тыlащ 
алаhмет хатlатна леккар хат 
пунсlа.
Щи томпына Дмитрий Ар-

тюхов энамты нэhхэт районной 
центр вантыяс, lув губерна-
тор грант онтасна туhа-щира 
lэщатса. Нятапсы охатна щита 
йиlап мебель лотса, оборудова-
ние па ремонт верса. Итта няв-
ремат ораhна щита киберспорт, 
интеллектуальной ентапсэт, 
квартирник па проектной ропа-
тайт питlат. Волонтёрат ораhна 
щита штаб пунсlа, щит пущщи 
2021-мет таlна манам Прямой 
линия порайна Диана Яндо 
вахас, lув волонтёр-леккарры 
ропытl.
Иван Сакал пиlна воинам-

приуральцам ораhна верам кев 
хор хоща лыптат понтсаhан. 
СВО хоща парам нэhхэт ораhна 
верам мемориальной сахал ван- 
тысhан, lув туняl ван хатlап 
тыlащна аматса.

таlна финансово-хозяйственной 
вер 121% энмас. Щит путы 
хуl тынаl энмам онтасна па 

хуl lэщатты пред-
приятие нави хуl 
вуты тынаl арам-
сат. Щи онтасна 
предприятие lув 
орhиlаlна хапат, 
хуl веlты понат, 
моторат, бензин 
лотlат. Там таl 
щи ораhна ищи 
ох понман ол. 

Финно-угор ёх мир

Ропхаh курк тыlащ 25-мет 
хатlан ханты нэ Любовь Алек-
сеевна Федоркив (Молданова) 50 
таlа йис, щишн тамхатl lув 
эlтэl ханшты lаhхаlам.
Lув Юильск (Вутвош) куртан 

сэма питас. Ащеl Алексей Ва-
сильевич Молданов, аньтеl Га-
лина Даниловна Молданова (эви 
опращнэмаl Каксина ус) «Ка-
зымской» совхозн рупитсаhан, 
ащеl вой веlпасlаты па вуlы 
тащ lаваlты хуя рупитас, имеl 
lувеlа нётас. 

Lыв семьяеlн lапат няврэм 
ус. Люба нумlаllы: «Lуhан, хун 
вун опем щутьщаты ёхтыlыяс, 
lув муh пиlэва ашкуlая ён-
тас. Муh нэпекан рущ буквайт 
ханшсув. Камн ям – вотые 
поlаl. Щиты нюки хот пуhаlн 
омасман рущ буквайт эlты оша 
версам. Щи порайн ма туп хут 
таlа йисам. Ма нумассам, мосаh, 
сусн ашкуlая манlам. Туп хун 
тохlаh хоп ёхтас ма нэмхоlта 
ант эсаlсайм. Ястаса, ма хоlна 
ай. Ма шикуш шука хойсам, па 
хоты верты».
Па таlн Люба эвие Юильск 

(Вутвош) куртан нулевой класса 
утаlтыты манас. Lув оlаhмет 
учителя Максим Тимофеевич 
Молданов ус. Еllы Касом курта 
утаlтыты манас – тата lув Ва-
лентина Михайловна Вокуевайн 
утаlтаса. «Ун классатан арсыр 
учителятан утаlтасайм, lывеlа 
ун пумащипа ястаlам. Ашкуlайн 
ма рущ, ханты ясаh, география 
па труд урокат мосман тайсам», 
– Любовь ястаl.
Ашкуlа юпийн Люба и таl 

рупитас. Lувеlа айтэlн умща ус 
катсыр ханты па рущ ясаhhан 
эlты оша верты, щишн еllы 
утаlтыты вуратас. Еllы Ёмво-
ша ёхтас – тата 1993-мет таlн 
педучилищайн Нижневартовской 
государственной педагогической 
институт филиал пуншса. Lув 
яма экзаменат мас па утаlтыты 
питас. Ма ищи щи таlн щата 

Рут ханты ясhаl 
еllы туllы

lув пиlэlн утаlтыты 
питсам па нумlэм: «Щи 
таl оlаhмет курса ху-
скем хоят ёхтас, щит 
эlты яртъяh ханты эви 
ус, ар пелак Касом курт 
эlты па туп мин Лена 
Сибарева (Озелова) пиlн 
Lорвош район эlты 
усман. Ияха уlты-хоlты 
хотн lухсаhа, и номасн, 
и ёшн уlты питсув. 
Там пора унты яма lухсаhа 
уllув. Мин Лена Озелова пиlн 
веlщи касом ханты ясаh хуlсув, 
Касом эвет веlщи lорвош ханты 
ясhев оша версат. Итухl порайн 
щхуля ус оша верты, lорвош 
ханты ясаhан ястам итухl ясhат 
касом ясаhан па щир тайlат. 
Айlтыева щи эlты оша версув. 
Ма щи порайн Люба пеlа вант-
меман нумассам, аlпа, lув ун 
семьяйн энмас, айтэlн апщиlаl 
энмаlты нётас. Ванты, lув иса 
порайн нумасас, муй щирн муh 
9 эви тыlащ сыс уlты-хоlты 
питlув. Мосас стипендия ох 
эlты lэтотат lутты ураhан ох 
акатты. Рущ щирн ястаты ки, 
«хозяйственной» эвия ус».
Пединститут хоща утаlтымаlн 

нумlаllы: «Тата муh ипуляh 
рущ па ханты ясаhhан эlты оша 
версув, ванты, еllы «Рущ ясhа, 
рущ литературая, ханты ясhа, 

увас мир литературая утаlтаты 
хоята» йисув. Тата муhев Ва-
лентина Николаевна Соловар, 
Андрей Данилович Каксин, Ната-
лья Борисовна Кошкарёва па па 
хоятат утаlтасат – lывеlа ищи 
ун пумащипа ясhат ястаlам».
Пединститут етшаптамаl 

юпийн Люба Ас-угорской на-
учной институт хоща научной 
рупатнека рупитты оlhитас. 
Рупатайl оlаhан щиты лупl: 
«Ма вуlапсэм хуват рут ханты 
ясhем пиlа рупитlам – хан-
ты йис потрат, монщат, арат 
акатlам, еllы нэпека ханшlам. 
Щи томпи арсыр научной нэпе-
кат ханшlам па ун мирхотатн 
lуhатlам».
Ипуляh 2003-мет таl вуш 

«Lыlаh союм» нэмпи няврэмат 
ханты, охаль ясаhhана, ариты, 
якты, нарасlыты па па верата 

утаlтаты тахайн ай 
пошхиет ханты ясhа 
утаlтаlам, ханшам 
«Сорни ясаh» постап-
сэм щирн рупитlам. 
Рут ясhа утаlтаты 
ураhан арсыр кини-

кайт ханшсам». Мосl ястаты, 
lув утаlтам няврэмат рут ясhат 
хуват касапсэтн нох питlат.
2021 -мет таlн Любовь 

Алексеевна ЮГУ аспиранту-
ра етшаптамаlан «Местоиме-
ния обско-угорских языков в 
функционально-семантическом 
аспекте» нэмпи научно -
квалификационной рупата хан-
шас. 
Икеl пиlн хуlам няврэм 

энмаlтаl. Ун Татья эвеl ун нэпек 
ёша хоlамтам юпийн, рупитl. 
Марья эвеl «Овас няврэмат 
ураhан искусствайт Центр хот» 
хоща ариты вер эlты оша верl, 
Ваня ашкуlайн утаlтыйl. 
Л.А. Федоркив ар таl няврэ-

мат ханты ясhа утаlтаты рупата 
ураhан ар ишакты нэпекат ёша 
хоlумтас. 2015-мет таlн Ёмвош 
куща эlты «Лучший педагог» 
нэмн премия ёша хоlумтас. Щи 
томпи «Педагог года Югры», 
«Оберегаемое слово предков» 
касопсэhанан нох питыlыяс.
Ешак Любовь Алексеевна, наh 

ноптэн 50 ювемас, сэма питам 
хатlэн пиlн! Ун пумащипа наh 
рупатаен ураhан – наh ай по-
шхиет ханты ясhа утаlтаменан 
йис ясhиев еllы туlэн! Там йисн 
– щит мет мосты рупата. Еllы 
ищиты щи яма па туса рупита! 
Хув йис, хув нупат рутlан пиlн 
тумтака уlа! 

Людмила Шульгина 
ханшам потар

Касlыман яhхты ёх

Рупитам вераl похhаlаlан еlлы туlа. 
Николай па Василий «Горковской совхоз» 
хуlмет бригадайн рупитlаhан. Ун похаl 
хоттэlаh, ай похаl хоlна пиl ант тайl. 

Максаров Илья Никитович 
1973-мет таl эlты «Горков-
ской совхоз» няlмет бригадайн 
пастуха рупитас. Няlъяh пеlа 
вет таl вуlы тащ шавиман 
яhхас. Ин па Никита похаl 
ветхощъяhмет моlтас таl хо-
тан рупитаl. Илья Никитович 
lапатъяh пеlа lапат таlа ювам 
юпийн хоlна няврэмlаl пиlан 
хотан яhхаl. 

Касты харан айlат ёх юращтэl 
сыс ма lувеl инщассэм, хоты 
еlпи тащ шавиты ёх рупитсат 
па кассат.
«Кашh емаh хатl манты 

порайн энамты ёх касlат, 
юраhшак хоятат нох питlат, 
мойlапса шитlат. Муh айшак 
уlмеван ищи тамиты щи кас-
сув. Хун рупитсув, ванта, иса 
куран, lохан ар километра 
шушlув, мув лап lарытlэв. 
«Буранат» щи порайн ант 
тайlув, иса ухаlан яhхсув. Там 
йис хоты па щиран. Щи такlы 
ищи па няврэмат рупитlат, ант 
лэнитlат. Ун хоят ясаh пеlа 
хуlантlат. Lувиlаl ун хоят 

Хащам рупатаем пеlа 
самем ищи па хошийl

Lорвош районан тащан рупит-
ты ёх емаh хатаlан Владимир 
Егорович Максаров пиlан уй-
тантысам. Lув муйкем lувеl 
нумlаllы, ай тэlан тащ хотан 
энмас, рупитас, ин няврэмlаl 
нётман каlаh хотан яhхаl. 
Антеl-ащеl уна ювман юпийн, 
нык охаlсатан, хуl веlман 
рупитсаhан. 

Потартмеман инщассэм, хоты ин каlаh 
хотан энамты ёх рупитаl.
«Ма пенсияя манмем юпийн хоlна яh 

таl каlаh хотан рупитсам, ин няврэмlам 
пиlан уllам. Катра щир эlты ин рупитты 
кеншак. Еlпи щахар унты lохан манlа. 
Ин няврэмат «Бурана» lэlапlат. Lуhан па 
квадроцикл тайlат. Муh хоты куран шуш-

сув. Техника, щит хоты ям, туп бензинаl 
шеhк тынаh. Там йис каlаhат машина 
сый хуlман ант паканlат, утаlман уllат. 
Щаlта па машинайн яhхман, тэрматыман, 
няврэмат тупан lуматlыlат. Рущ хоптан 
па сопек, щит муй хошам тайl. 
Хошам муватан унтат ёссайт па унт войт 

сай каншман тыеl йиlат. Хащам таlатан ур 
катет па lоlмахат ара ювмеl. Тащ юпийн 
йиlат. Вуlы порты вой па ликмиlыйl, 
щитат хоты техникайн нюхаllайт. Ин па 
ястаlат, ур ёх муватан яlап муш этас, 
ампlаl, каlаhlаl хаlты питмеl. Уhаllаl 
няваран эттэl. Там ванан потартты хошап 
хуват щиеl ясаh версув, ястаlат уколан 
понты питсайт.
Муh lуhан тохи вуншlув, Кев тум пелка. 

Ур ёх тащlаl па щита уllат. Щита щи 
каlаhlаl рыйты питмеl, щит яlап муш, 
рущатна хоlна ант уятlа. Ешауl тый ёхат-
ты верытаl. Рущат lый артаlаlэl, пора 
хува ант хайман войт портунан понlайт ки, 
мосаh вер туhмаl. Тащ шавиты ёхlама ищи 
па хурыман уlты мосаl. Войlаl вантман 
ат тайlаllаl.
Каlаh хотан рупитты хоятат яма ат 

рупитlат, касаlты юшlаl пайlы па туhат, 
хоттэl хоятlаl тумтак, кутlаlан иса нё-
тасман ат уllат», – щиты Владимир Его-
рович ястас.

Там йис няврэмат ун хоят ясаh пеlа хуlантlат
уl ки, ищи па ям. Каlаhlаl-
вуlыlаl хоlта эсаlты, хоlща 
касаlты, ищи па ун хоят щи 
ищмаlат. Катра порайн тащlув 
унат, вуlы аршак ус. Рупатаев 
щикуш lавартшак, ищи па яма 
маныlыйс. Сохаптаты охаl па 
морткем ус. Ин хоты lапкая 
манlан па тыlащ рупитам охен 
антом. Хоят шоши каlаh ант 
ки тайl, нэмоlты хоятан ант 
нётlа, lавlапса антом. 
Еlпи рупитмеван, Георгий 

Яковлевич Саенко «Горковской 

совхоз» кущая ус. Lаhкар 
кущайlаl пиlан иса хота 
ёхтыlыйс. Хоятат пиlан по-
тартас, хота муй вер ант тыйl, 
муй нётапса мосаh мосаl. Бри-
гадират яха акатlаllы па ру-
пата щиран инщасlаllы, иса 
йи номас понман рупитсув. Там 
йисан хоты куща ант вантыlув, 
вуlы шавиты ёх щиты щи 
уllат, рупитlат. Ям ясаh яста-
ты порайн, хоят lыпеl хошам 
руван ёхатlа, ёшlаl-курlаl 
юраhа йиlат, номпсаl еllы 

lарпийl. Там емаh хатаlан ка-
сты ёх еllы па щиты каркама 
ат рупитlат, войlаl шавиllаl, 
тумтак уllат», – Илья Ники-
тович ястас. 

Зоя Куртямова ханшам потарhан

Татьяна Ивановна

Ин округев хуват вуlы ёх емаh хатlат 
манlат. Пулhават вошан «Окружной 
санаторно-лесной ашкуlайн» утаlтыты 
шоши мир няврэмат ураhан «Тун-
дровичок» емаh хатl верса. Эвет па 
похат си хатl шеhк lаваlсат, туhа 
сира lэсятысат.
   
Емаh хатl манты тахаеl хорамаhа 

версэl, нарас сый хува сясяс. Ашкуlа 
хося вуlы хот lонсиlыса. Сита Роза 

Тимофеевна Накова рупитас, 
пасан опсыlыйс. Мойlаты 
ёхтам хоятат хошъйиhкан, 
каврам шайн йинсьтасlы, 
эпlаh шарытам нянян 
па вонсямот маван lа- 
патсаllы. 
КМНС нётопса верат 

еllы туты отдел куся ху Григорий 
Васильевич Лымар утаlтыты няврэ-
мат мойlапса ясаhан ястасlы, Вален-
тин Вальгамов хорам Овс мув арат 
арыйс. 
Ашкуlа няврэмат lуhтарат lуhатсат 

па касты харан кассат: тынсяh ёва- 
lсат, lохан хухатlысат, юх таlсат. 
«Ямал – потомкам!» Ассоциацияя 
lоhам энамты няврэмат ёхтыlысат: 
арсыр конкурсат версат, эвиет па по-
хат пиlан яксат, ёнтсат.
Няврэмат ураhан ям емаh хатl вер-

са. Сикуш шеhк иськи хатl ус, эвет 
па похат амтатlысат, вуlы хотан шай 
йинсьсат па касапсайн кассат. Папуш 
си емаh хатаlан па яха уйтантыlат. 

Альбина Тырлина ханшам потар 

Няврэмат вуlы ёх емаh хатl 
ищи постысат


